
Ezkio-Itsasora
Bagerarekin

Bagerako mintzalagunen aurten-
go ikasturtea martxan da eta, ho-
rrekin batera, hainbat ekintza ere
bai. Mintzalagunentzat, bageraki-
deentzat eta euskaraz bizi nahi
duen edonorentzat lehenengo ir-
teera azaroaren 15ean izango da;,
Ezkio-ltsason egunpasa prestatu
du Bagerak. -

zaroaren 15ean, larunbata, ikastur-

te honetako lehen irteera egingo du

Bagerak. Goizean mendi buelta txiki
bat egiteko aukera izango da. Trebatue-
nek lzazpi mendira joko dute eta ibilbide
xamurragoak gustuko dituztenek, Kizki-
tzara. Mendi bueltaren ostean, Labekoa
jatetxean, bazkaria. Lehen platerean, Te-
rueleko urdaiazpikoa, mendrezka-entsa-
lada eta perretxiko-nahastura izango dira
eta bigarrenean, aukeran, txipiroiak,
saiheskia, lupia edo ahate-konfita.

Bazkal ostean, Igartubeiti baserria
ikustera joango dira. XVI. eta XVIl. men-
deetako zurezko arkitektura tradizionala-
ren adibiderik onenetakoa da baserri hau.
Bertan, gainera, XVI. mendeko dolarea la-
nean ikus daiteke.

[zena eman nahi duenak azaroaren 12a
arteko epea du eta 943467181 telefono
zenbakira deitu besterik ez du. Hitzordua
08.00tan izango da, Renferen Norteko
geltokian. Mendira joan nahi ez dutenek -
bazkarira eta Igartubeiti baserrira joate-
ko aukera izango dute.






